
				এই পাতাটির মুদ্রণ সংশোধন করা প্রয়োজন। 
সত্যেন্ত্রনাথ ও বাংলা-সাহিত্য > *
জর্জিতবাবুর খবর কি ? তাহার বিবাহের কি হল ? তোমার শুভেচ্ছার জন্য অাস্তরিক ধন্যবাদ । ইতি :—শ্ৰীসত্যেন্ত্রনাথ দত্ত ২সরা বৈশাখ ১৩১৫ ।
সত্যেন্দ্রনাথ ও বাংলা-সাহিত্য
কবি সত্যেন্দ্রনাথ রবীন্দ্রনাথের শিষ্য হইয়াও র্তাহার শ্রদ্ধা অর্জন করিয়াছিলেন। সত্যেন্দ্রনাথের মৃত্যুর পর লিখিত কবিতায় কবিগুরু কবিশিষ্যকে জয়যুক্ত ও চিরস্মরণীয় করিয়াছেন । সত্যেন্দ্রনাথ ব্যক্তিত্বসম্পন্ন পুরুষ ছিলেন, তাহার সমস্ত কাব্যস্থষ্টির মধ্যে এই বৈশিষ্ট্য পরিস্ফুট । তিনি সার্থকলামা ছিলেন, সত্যের খাতিরে কাব্যশিল্পকেও মাঝে মাঝে থণ্ডিত করিয়াছেন ।
সুসাহিত্যিক চারু বন্দ্যোপাধ্যায় অন্তরঙ্গ বন্ধুর কাব্য বিশ্লেষণ করিয়া যাহা লিখিয়া গিয়াছেন, তাহা উদ্ধৃত করিলেই বাংলা-সাহিত্যে সত্যেন্দ্রনাথের দানের কথা পরিস্ফুট হইবে । তিনি লিখিয়াছেন – “সত্যেন্দ্রনাথ ছিলেন ছন্দ-সরস্বতী, নানাবিধ ছন-রচনায় ও উদভাবনে তিনি অপ্রতিদ্বন্দ্বী ছিলেন।
সত্যেন্দ্রনাথের সাহিত্য-সেবায় একটি নির্ভীক সত্যনিষ্ঠা ছিল। সেই সত্যের অমুরোধে তিনি স্পষ্টবাদী বীর ছিলেন । তাহার আদর্শ ছিল বাস্তব ও বিজ্ঞান-সন্মত—সেই আদর্শকে তিনি র্তাহার কবি-হৃদয়ের সূক্ষ্ম অমুস্তৃতি দ্বারা ভাষায় ও ছন্দে সুপ্রতিষ্ঠিত করিয়াছিলেন । অতি উচ্চ সূক্ষ্ম কল্পনা অথবা অবাস্তব সৌন্দর্ঘ্যের মোছে তিনি এই বাস্তব হইতে কথনো দূরে সরিয়া যান নাই । তিনি তাহার ছন্দ-সরস্বতীকে মানবের বাস্তব ইতিহাসের সর্বাঙ্গীন প্রগতির অধিষ্ঠাত্রী দেবতারূপে বন্দনা করিয়াছেন ।

